
Ymddygiad Academaidd Annerbyniol
Mae’r Brifysgol wedi ymrwymo i ddod o hyd i ymddygiad academaidd annerbyniol ac i osod cosbau priodol ar y myfyrwyr hynny sy’n euog ohono. Gall ymddygiad academaidd annerbyniol ddigwydd mewn sawl ffordd, gan gynnwys:

(i) Llên-ladrad
Diffinnir llên ladrad fel defnyddio gwaith rhywun arall a’i gyflwyno fel eich gwaith eich hun, boed hynny’n fwriadol neu’n anfwriadol. Mae enghreifftiau o lên-ladrad yn cynnwys:
· defnyddio dyfyniad heb ddefnyddio dyfynodau
· copïo gwaith rhywun arall (er enghraifft, cyflwyno gwaith ffrind o flwyddyn flaenorol)
· cyfieithu gwaith rhywun arall heb gydnabod hynny 
· aralleirio neu addasu gwaith rhywun arall heb eu cydnabod yn briodol 
· defnyddio deunydd wedi’i lawrlwytho o’r we heb gydnabod hynny 
· defnyddio deunydd a gafwyd o gronfeydd traethodau neu asiantaethau tebyg 

(ii) Cydgynllwynio
Bydd cydgynllwynio’n digwydd pan gaiff gwaith a wnaed gan eraill neu gydag eraill ei gyflwyno fel gwaith un person yn unig.

(iii) Ffugio tystiolaeth neu ddata
Mae ffugio tystiolaeth neu ddata a/neu ddefnyddio tystiolaeth neu ddata o’r fath mewn gwaith i’w asesu yn cynnwys gwneud honiadau ffug eich bod wedi cynnal arbrofion, arsylwadau, cyfweliadau neu gasglu a dadansoddi data mewn rhyw ffordd arall. Mae ffugio tystiolaeth neu ddata a/neu ddefnyddio tystiolaeth neu ddata o’r fath hefyd yn cynnwys cyflwyno tystiolaeth ffug neu dystiolaeth sydd wedi’i ffugio o amgylchiadau arbennig i Fyrddau Arholi neu Baneli Apêl.

(iv) Ymddygiad academaidd annerbyniol mewn arholiadau ffurfiol
Mae enghreifftiau o ymddygiad academaidd annerbyniol mewn arholiadau ffurfiol yn cynnwys:

· cyflwyno i ystafell arholiad a/neu gyfleusterau cysylltiedig unrhyw ffurf anawdurdodedig ar ddeunydd megis llyfr, llawysgrif, data neu bapurau rhydd, gwybodaeth a gafwyd drwy unrhyw ddyfais electronig, neu unrhyw ffynhonnell o wybodaeth anawdurdodedig, p’un  a yw’r deunyddiau hynny’n berthnasol i’r pwnc dan sylw ai peidio 
· copïo gwaith rhywun arall, neu gyfathrebu â rhywun arall yn yr ystafell arholiad a/neu mewn cyfleusterau cysylltiedig ac eithrio gyda chaniatâd y goruchwyliwr
· cyfathrebu’n electronig â rhywun arall, ac eithrio gyda chaniatâd y goruchwyliwr 
· esgus bod yn ymgeisydd yn yr arholiad neu ganiatáu i rywun esgus mai chi ydyn nhw
· cyflwyno sgript arholiad fel eich gwaith eich hun pan fo’r sgript yn cynnwys deunydd a gynhyrchwyd drwy ddulliau anawdurdodedig 

(v) Ailddefnyddio data neu destun
Ailddefnyddio data neu destun mewn mwy nag un asesiad. Yn yr Adran Gwleidyddiaeth Ryngwladol, ni chaniateir cyflwyno’r un traethawd – neu un sy’n sylweddol debyg – ar ddau fodiwl gwahanol.

Mae manylion llawn gweithdrefnau’r Brifysgol yn hyn o beth ar gael yn y Rheoliad ynghylch Ymddygiad Academaidd Annerbyniol: https://www.aber.ac.uk/cy/aqro/staff/quality-assurance/unacceptable-academic-practice/regulation/   

Cofiwch fod pob traethawd a gyflwynir drwy Turnitin yn cael ei archwilio’n awtomatig am ddeunydd sydd wedi’i lên-ladrata, felly mae’n annhebygol iawn na fyddwn yn dod o hyd i ymddygiad academaidd annerbyniol.

Gall y cosbau am ymddygiad academaidd annerbyniol fod yn llym, gan gynnwys canslo eich marciau neu hyd yn oed eich diarddel yn barhaol o’r Brifysgol.


Nodyn am lên-ladrad
Cymryd meddyliau, gweithiau neu syniadau person arall a’u defnyddio fel eich rhai chi eich hun, heb eu priodoli’n gywir, yw llên-ladrata. Mae cyflawni llên-ladrad mewn darn o waith academaidd a gyflwynir wrth astudio am radd yn drosedd ddifrifol iawn. Ar y naill law, mae defnyddio dulliau cyfeirio a ffurfiau llyfryddiaethol cywir yn un o gonglfeini arfer ysgolheigaidd da: dyna sy’n gosod ysgrifennu academaidd fel genre ar wahân. Ar y llaw arall, mae cyflawni llên-ladrad i ennill marciau tuag at gymhwyster academaidd a allai arwain at fanteision ariannol a manteision eraill nid yn unig yn achos o anonestrwydd deallusol ond mae hefyd yn gyfystyr â thwyll. 

Am y rhesymau hyn, mae llên-ladrad yn gwbl annerbyniol yng ngolwg yr Adran a’r Brifysgol a gellir pennu cosbau trwm, gan gynnwys eich diarddel o’r Brifysgol yn y pen draw.

Rydym yn sylweddoli y gall fod yn anodd weithiau i fyfyrwyr ddeall sut i ddefnyddio’r arferion cyfeirio a llyfryddiaethol cywir, a phryd a sut y dylid cyfeirnodi deunydd yr ydych yn ei gymryd o ffynhonnell arall. Yn gyffredinol, nid oes angen cyfeirnodi ffeithiau y mae pawb yn eu gwybod, ond rhaid cynnwys cyfeiriad academaidd cywir ar gyfer pob syniad neu ffigur a fenthycir. Mae Enghraifft 1 isod yn dangos y gellir ystyried bod aralleirio agos, heb gyfeirio at y ffynhonnell, yn llên-ladrad.


	Enghraifft 1—Aralleirio heb gyfeirio at y ffynhonnell 

Mae realaeth wleidyddol yn credu bod gwleidyddiaeth, fel cymdeithas yn gyffredinol, yn cael ei rheoli gan ddeddfau gwrthrychol sy’n seiliedig ar natur ddynol. Llên-ladrad 

Mae Morgenthau (1978: 4) yn nodi: ‘political realism believes that politics, like society in general, is governed by objective laws that have their roots in human nature.’ Iawn – Dim llên-ladrad 


Fel y dywedwyd eisoes, nid oes angen cyfeirnodi ffeithiau sy’n hysbys i bawb. (Yn Enghraifft 1, ni fyddai angen cyfeirnodi gosodiad cyffredinol am briodweddau realaeth wleidyddol; ond mae angen cyfeirnodi dyfyniad neu aralleiriad agos o ffurf benodol ar osodiad o’r fath.) Nid oes angen cyfeirnodi ffeithiau megis bod y Chwyldro Ffrengig wedi cychwyn yn 1789 a bod wyth ar hugain o wledydd yn aelodau o’r Undeb Ewropeaidd. Fodd bynnag, mae angen cyfeirnodi ffeithiau ystadegol bron bob amser. Pan fyddwch yn ansicr a oes angen cyfeirnodi ffaith neu ystadegyn, mae’n well cyfeirnodi bob tro. 


	Enghraifft 2—Ffeithiau neu ffigurau heb gyfeiriad at y ffynhonnell 

Credir bod rhwng 580 000 a 660 000 o blant dan 15 oed yn Affrica dan y Sahara yn unig wedi’u heintio â HIV yn 2003. Llên-ladrad

Credir bod rhwng 580 000 a 660 000 o blant dan 15 oed yn Affrica dan y Sahara yn unig wedi’u heintio â HIV yn 2003 (WHO, 2004). Iawn – Dim llên-ladrad 




Dylech gynnwys dyfynodau ar gyfer pob dyfyniad uniongyrchol yn eich traethawd. Dylech, fodd bynnag, osgoi defnyddio gormod o ddyfyniadau a sicrhau mai eich geiriau chi yw rhan helaeth o’ch traethawd. 
		
Weithiau, gall myfyrwyr gyflawni llên-ladrad yn anfwriadol. Mae’n bosibl mai arfer gwael wrth gymryd nodiadau neu broblemau rheoli amser a fydd wrth wraidd llên-ladrad anfwriadol o’r fath, ond ni all y rhain fod yn esgusodion cyfiawn. Llên-ladrad yw llên-ladrad, ac felly y byddwn yn ymdrin ag ef. Os ydych yn ansicr ynghylch beth sy’n gyfystyr â llên-ladrad ar unrhyw adeg, gofynnwch am gyngor eich tiwtor seminar, cydlynydd eich modiwl neu’ch tiwtor personol. 

Cofiwch hefyd fod yr Adran yn ystyried ‘hunan lên-ladrad’, neu gyflwyno’r un darn o waith ddwywaith, boed yn gyfan neu mewn rhannau, yn ymddygiad academaidd annerbyniol. Rhaid i bob traethawd yr ydych yn ei gyflwyno fod yn ddarn gwreiddiol o waith. Er y bydd rhywfaint o orgyffwrdd o bosibl yn y deunydd y byddwch yn ei astudio ar wahanol fodiwlau yn ystod eich astudiaethau, dylech osgoi ailddefnyddio unrhyw waith ysgrifenedig yr ydych eisoes wedi’i gyflwyno. (Mae hyn hefyd yn berthnasol yn achos myfyrwyr sy’n ailsefyll modiwlau: rhaid i chi baratoi gwaith newydd pan fyddwch yn ailsefyll.) 























Defnydd Teg o Ddeallusrwydd Artiffisial (DA) Cynhyrchiol ar gyfer Myfyrwyr Gwleidyddiaeth Ryngwladol

Gall Deallusrwydd Artiffisial (DA) Cynhyrchiol fod yn offeryn gwerthfawr i fyfyrwyr ym maes Gwleidyddiaeth Ryngwladol. Credwn ei bod yn hanfodol i’n myfyrwyr ddysgu sut i ddefnyddio technolegau o’r fath mewn modd teg a moesegol, gan gynnal uniondeb academaidd a meithrin gwreiddioldeb wrth feddwl. Mae’r canllawiau canlynol yn darparu argymhellion i fyfyrwyr ar ddefnyddio DA cynhyrchiol mewn ffordd cyfrifol yn eu gweithgareddau academaidd.

a. Egwyddorion arweiniol: 
· Cydnabod cyfraniad Deallusrwydd Artiffisial: Nodwch ar ddiwedd eich aseiniad y ffyrdd yr ydych wedi defnyddio DA cynhyrchiol yn eich gwaith, gan ddangos tryloywder a gonestrwydd yn eich arferion academaidd. Bydd aseiniadau a baratowyd gyda mewnbwn DA cynhyrchiol ond wedi’u cyflwyno heb gydnabyddiaeth glir yn cael eu trin fel achosion o arfer academaidd annerbyniol.
· Deall y cyfyngiadau: Cydnabod efallai na fydd cynnwys a gynhyrchir gan DA bob amser yn gywir neu’n berthnasol. Mae’n hanfodol gwirio’r wybodaeth a gynhyrchir gan DA yn erbyn ffynonellau dibynadwy a deunyddiau cwrs.
· Defnyddiwch DA fel ychwanegiad, nid amnewidiad: Dylid defnyddio offer DA cynhyrchiol i wella eich dealltwriaeth a’ch gallu i feddwl yn feirniadol, yn hytrach nag i ddisodli eich ymdrechion eich hun. Peidiwch â dibynnu’n gyfan gwbl ar gynnwys a gynhyrchir gan DA ar gyfer eich aseiniadau a’ch ymchwil.
· Cynnal gwreiddioldeb: Sicrhewch bod eich gwaith yn parhau i fod yn unigryw ac yn adlewyrchiad o’ch llais a’ch syniadau eich hun, gan ddefnyddio cynnwys a gynhyrchir gan DA fel i’ch helpu i ddatblygu syniadau ymhellach. Y man cychwyn ar gyfer eich aseiniadau yw’r cynnwys a ddysgir yn ystod y modiwl gan gynnwys y rhestr ddarllen.
· Parchu hawliau eiddo deallusol: Osgoi defnyddio DA cynhyrchiol i gynhyrchu gweithiau deilliadol (gweithiau sy’n tynnu ar weithiau eraill yn sylweddol). 

b. Esiamplau o Ddefnydd Teg o DA
· Gwella Iaith: Defnyddio DA i helpu gydag eglurder, arddull, a chystrawen, yn ogystal ag awgrymu ffyrdd amgen o eirio pwyntiau. Fodd bynnag, mae hyn yn galw am ddefnydd ymwybodol o’r dechnoleg. Peidiwch â derbyn popeth y mae DA yn ei argymell yn anfeirniadol.
· Prawfddarllen a golygu: Defnyddiwch offer DA i adnabod gwallau gramadeg, atalnodi, a sillafu yn eich gwaith. Fel yr uchod, mae hyn yn galw am ymwneud ymwybodol. Peidiwch â derbyn popeth y mae AI yn ei argymell yn anfeirniadol.
· I wella’ch ymchwiliad am adnoddau: yn dilyn eich defnydd o Primo a rhestr ddarllen y modiwl, defnyddiwch offer DA ar gyfer ymchwiliad pellach i ddod o hyd i adnoddau perthnasol. Eto mae’n rhaid gwirio’r ffynonellau ychwanegol hyn gan fod DA cynhyrchiol yn aml yn ‘dyfeisio’ ffynonellau nad ydynt yn bodoli.
· Adborth a beirniadaeth: Defnyddiwch offer sy’n seiliedig ar DA ac sy’n cynnig awgrymiadau i gael adborth adeiladol ar eich drafftiau, gan gadw mewn cof mai chi yw’r prif awdur. 

Trwy gadw at y canllawiau a’r esiamplau hyn, gall myfyrwyr ddefnyddio DA cynhyrchiol fel offeryn effeithiol a moesegol i gefnogi eu hastudiaethau yn yr Adran Gwleidyddiaeth Ryngwladol.

c. Datgan defnydd o DA ar gyfer aseiniadau:
Os ydych chi’n defnyddio DA cynhyrchiol wrth baratoi aseiniad, dylech gynnwys y ddau ddatganiad hyn ar y diwedd i ddangos sut y cafodd ei ddefnyddio:
· Wrth baratoi’r aseiniad hwn, defnyddiwyd yr offer DA cynhyrchiol canlynol: [rhestrwch enwau’r holl offer DA cynhyrchiol a ddefnyddiwyd].
· Defnyddiwyd DA cynhyrchiol at y dibenion canlynol: [rhestrwch y gwahanol ffyrdd y defnyddiwyd DA cynhyrchiol wrth weithio ar yr aseiniad].

Noder: ni fydd cynnwys datganiad o’r fath ar ddiwedd eich aseiniad yn cael ei gynnwys yn y cyfrif geiriau cyffredinol.
[image: jims book]Sut i ysgrifennu traethawd
Diben y canllawiau hyn yw eich cynorthwyo â’r broses o ysgrifennu traethawd o’r dechrau i’r diwedd. Canllawiau sylfaenol ydyn nhw, ac fe gewch ragor o gyngor gan diwtoriaid neu o ffynonellau eraill. Bydd aelodau o staff, ac yn enwedig eich tiwtoriaid seminar, yn fwy na pharod i’ch cynorthwyo yn ystod unrhyw gam o’r broses. Sylwch, fodd bynnag, na chaiff staff ddarllen cynlluniau traethawd na fersiynau drafft o draethodau. Mae meini prawf asesu traethodau'r Adran ar gael yn y llawlyfr Astudio Gwleidyddiaeth Ryngwladol (sydd ar gael ar wefan yr Adran ac ar ffurf copi caled). 

Cam 1
Dewis cwestiwn
Y peth pwysicaf i’w wneud i gychwyn yw dewis cwestiwn traethawd. Cewch ddetholiad o gwestiynau gosod ar gyfer traethodau yn y rhan fwyaf o’r modiwlau. Yn amlwg, bydd eich diddordebau chi fel unigolyn yn chwarae rhan wrth i chi benderfynu pa gwestiwn i’w ddewis. 

Os ydych yn cael trafferth dewis cwestiwn traethawd, efallai y byddai’n ddefnyddiol i chi ysgrifennu strwythur neu fraslun traethawd posibl ar gyfer y cwestiynau hynny sy’n apelio atoch. Gallai hyn eich cynorthwyo i benderfynu drwy nodi cryfderau a bylchau yn eich gwybodaeth am y meysydd dan sylw, ac ennyn eich brwdfrydedd ynglŷn â phynciau neu faterion penodol. 

Wrth ddewis cwestiwn dylech sicrhau eich bod yn treulio amser yn nodi ei ofynion o ran dadansoddi:

[image: jims book][image: ]• 	Beth mae’r cwestiwn traethawd yn ei ofyn mewn gwirionedd?
• 	Beth yw’r prif gysyniadau a damcaniaethau sy’n gysylltiedig â’r cwestiwn hwn?
• 	Ar sail eich gwybodaeth am y llenyddiaeth berthnasol, beth yw’r prif ddadleuon? Beth yw testun y prif drafodaethau?
• 	Beth yw’r dadleuon neu’r damcaniaethau posibl? Sut allwch chi’u cefnogi neu’u gwrthbrofi?
• 	Sut alwch chi ychwanegu eich dadansoddiad gwreiddiol eich hun? 

Rydym yn argymell yn gryf eich bod yn dadansoddi’r cwestiwn yn ofalus cyn bwrw ati gan y bydd hyn yn dylanwadu ar sut y byddwch yn strwythuro eich traethawd ac yn cynnal eich ymchwil. 
[image: 9280811193]

	Cyngor allweddol
Dewiswch gwestiwn traethawd ar sail eich diddordebau personol ond treuliwch amser yn pwyso a mesur y gofynion dadansoddi. 




Cam 2
Cynllunio strwythur eich traethawd
Mae strwythur eich traethawd yn hollbwysig. Bydd nifer ohonoch yn sylwi bod sylwadau adborth yn aml yn canolbwyntio ar strwythur y traethawd oherwydd ei fod yn bwysig wrth bennu cryfder y ddadl yn gyffredinol. 

Rydym yn argymell yn gryf eich bod yn drafftio strwythur cychwynnol ar gyfer eich traethawd, ynghyd â chyllideb eiriau, cyn symud ymlaen i’r camau nesaf. Cofiwch mai drafft cychwynnol yw hwn. Gallwch newid y strwythur drwy gydol y broses. Ceir enghraifft o strwythur traethawd sylfaenol yn Ffigur 1. Mae adran Y Cam Ysgrifennu isod yn archwilio strwythur y traethawd yn fanwl drwy egluro diben pob elfen o’r traethawd. 






Ffigur 1: Strwythur Traethawd Sylfaenol
	

	Cyllideb eiriau (e.e. mewn traethawd 3,000 o eiriau)

	Cyflwyniad a Gosodiad

‘Map'

Brawddeg Pwnc 1
Paragraff corff 1

Brawddeg Pwnc 2
Paragraff corff 2
Arwyddbost 

Brawddeg Pwnc 3

Paragraff corff 4
Arwyddbost

Brawddeg Pwnc 5
Paragraff corff 5

Paragraff corff 6
Arwyddbost

Cofiwch nad papur sy’n cynnwys popeth yr ydych yn ei wybod am bwnc penodol yw traethawd. Diben traethawd yw cyflwyno dadl glir ac argyhoeddiadol i roi ymateb penodol i gwestiwn penodol. Yn ystod y broses ysgrifennu, gofynnwch i chi eich hun sut y mae pob un o adrannau’ch traethawd yn eich helpu i ateb y cwestiwn. Yn ddelfrydol, bydd eich traethawd yn cyfuno dadansoddiad gwreiddiol a gwybodaeth am y pwnc.


Cam 3
Darllen ac Ymchwil
Mae’ch darlithoedd a’r testunau y byddwch yn eu darllen o blith y rhestrau darllen arlein yn adnoddau gwych fel man cychwyn i’ch ymchwil. Yn ogystal â rhoi gwybodaeth sylfaenol i chi am y pwnc, byddant hefyd yn eich cynorthwyo i ddod o hyd i destunau eraill i’w darllen. Sylwch, fodd bynnag, na ddylech fel arfer ddyfynnu o’ch darlithoedd mewn traethodau a dylech geisio dod o hyd i lenyddiaeth sy’n gwneud yr un pwynt. Wrth ymchwilio ar lefel prifysgol, mae disgwyl i chi ddod o hyd i amrywiaeth eang o ffynonellau cyhoeddedig a’u darllen yn feirniadol. Mae’r rhain yn cynnwys llyfrau, yn ogystal â chyfnodolion academaidd a phapurau newydd. Gall hefyd gynnwys ffynonellau dibynadwy ar y rhyngrwyd, ond dylech fod yn ofalus iawn wrth ddefnyddio’r ffynonellau hynny. Er bod y rhyngrwyd yn adnodd gwerthfawr iawn, nid yw llawer o’r ffynonellau ar y we’n bodloni safonau academaidd oherwydd nad ydynt wedi’u hadolygu gan gymheiriaid. Gall y ffynonellau hyn fod yn gamarweiniol neu’n anghywir. Ni ddylech ddibynnu’n gyfan gwbl ar y rhyngrwyd wrth ymchwilio. Mae Prifysgol Califfornia, Berkeley wedi cyhoeddi canllaw defnyddiol ar-lein ynghylch gwerthuso ffynonellau ar-lein yn gritigol. Mae’n werth ei ddarllen! http://www.lib.berkeley.edu/TeachingLib/Guides/Internet/Evaluate.html 

Wrth gynnal eich gwaith ymchwil, mae’n hanfodol eich bod yn cymryd nodiadau ac yn sicrhau eich bod yn cofnodi’r wybodaeth gyhoeddi hanfodol y byddwch ei hangen ar gyfer eich llyfryddiaeth. Ni allwn orbwysleisio pwysigrwydd cyfeirnodi cywir a defnyddio fformat llyfryddiaethol sy’n dilyn arddull academaidd a gydnabyddir yn swyddogol, gan fod hyn yn un o hanfodion ysgrifennu academaidd o bob math. Cewch rhagor o gyngor am hyn yn yr adran am Sut i Gyfeirnodi Traethawd  isod. 


	Cyngor Allweddol
• Defnyddiwch yr holl ffynonellau sydd ar gael, gan gynnwys llyfrau, cyfnodolion academaidd, papurau newydd a ffynonellau dibynadwy ar y rhyngrwyd. 
• Gwnewch yn siŵr eich bod yn nodi manylion cyhoeddi unrhyw ffynonellau y byddwch yn eu defnyddio
• Gwnewch yn siŵr eich bod yn defnyddio un o’r ddwy arddull academaidd swyddogol wrth ddyfynnu a chreu llyfryddiaeth, yn unol â rheoliadau’r Adran



Cam 4
Y Cam Ysgrifennu
Bydd awduron profiadol yn gwybod bod angen gwneud llawer o waith er mwyn creu cynnyrch terfynol sy’n llifo’n rhwydd ac sy’n gaboledig. Anaml y gellir dweud bod y broses ysgrifennu’n rhwydd a didrafferth! Bydd y rhan fwyaf o’r myfyrwyr yn canfod mai ysgrifennu traethawd fesul adran sydd fwyaf defnyddiol, gan ailysgrifennu a golygu wrth fynd ymlaen. Mae’r broses ysgrifennu, fodd bynnag, yn fater personol iawn sy’n dibynnu nid yn unig ar y pwnc ond hefyd ar gymeriad yr unigolyn a’r hyn sydd orau ganddo/i. Isod ceir manylion am yr hyn y dylai pob adran o’ch traethawd terfynol ei gynnwys, gan gyfeirio’n ôl at Ffigur 1 uchod. Ond cofiwch mai dim ond canllaw bras yw Ffigur 1: nid yw’n batrwm y mae’n rhaid ei ddilyn yn fecanyddol ym mhob darn o waith ysgrifenedig. Bydd strwythur pob traethawd yn amrywio gan ddibynnu ar ofynion penodol y cwestiwn ac ymateb yr awdur unigol iddynt. 

A) Cyflwyniad: Dylai cyflwyniad y traethawd gychwyn yn gyffredinol ei naws gan fynd yn fwy cyfyng ei gwmpas wrth i chi agosáu at y gosodiad. Fodd bynnag, dylech osgoi cychwyn gydag ystrydeb. Dylai’r frawddeg agoriadol roi awgrym i’r darllenydd o’r pwnc dan sylw heb i chi orfod dibynnu ar frawddegau stoc sy’n cwmpasu popeth. Dylai cwestiwn y traethawd ymddangos mewn rhyw ffurf ddiwygiedig yn gynnar yn y cyflwyniad. Fel cyfanwaith, dylai’r cyflwyniad fynnu sylw’r darllenydd a chrynhoi’r cwestiwn ymchwil yn ei gyd-destun trwy nodi’r prif gysyniadau neu faterion neu’r brif ddadl.

	Cyngor Allweddol
Dechreuwch yn gyffredinol, gan osgoi ystrydebau, ac adeiladwch yn raddol tuag at y gosodiad. 
Mynnwch sylw’r darllenydd. 
Rhowch y cwestiwn ymchwil neu’r ddadl mewn cyd-destun. 



B) Gosodiad: Mae’n debyg mai’r frawddeg hon yw brawddeg bwysicaf y traethawd, er ei bod yn cael ei hanghofio’n aml iawn. Yn ei hanfod, y gosodiad yw dadl ganolog eich traethawd. Mae’n fwy na dim ond ateb i gwestiwn y traethawd; dylai’r gosodiad fod yn asgwrn cefn i’r traethawd ar ei hyd. Felly dylai gweddill y traethawd ymwneud yn uniongyrchol â’r gosodiad, gan gynnig tystiolaeth i’w gefnogi. Yn ddelfrydol, dylai’r gosodiad allu sefyll yn gadarn ar ei ben ei hun, ond gall hefyd gael ei ategu gan gymalau atodol megis, “Yn y traethawd hwn, byddaf yn dadlau...”. Er y gall eich dadl newid rhyw fymryn yn ystod y cam ysgrifennu, mae’n bwysig cael gosodiad clir o’r cychwyn cyntaf er mwyn datblygu strwythur cadarn ar gyfer y traethawd.

	Cyngor Allweddol
· Brawddeg y gosodiad yw brawddeg bwysicaf eich traethawd, felly dylech dreulio amser yn ei llunio’n ofalus. 
· Dylai’r gosodiad allu sefyll yn gadarn ar ei ben ei hun. 
· Gallwch hefyd ategur datganiad gyda chymalau megis, “Yn y traethawd hwn, byddaf yn dadlau . . .” 



C)  Paragraff y ‘map’: Mae’r paragraff hwn yn arbennig o ddefnyddiol mewn traethodau hwy. Fel y mae’r enw’n awgrymu, mae paragraff y ‘map’ yn dangos i’r darllenydd beth yw strwythur gweddill y traethawd. Fel arfer, bydd y paragraff hwn yn rhestru trefn yr adrannau dilynol. Mae’n dangos i’r darllenydd pa fethodoleg y byddwch yn ei defnyddio i brofi eich dadl ganolog. 

	Cyngor Allweddol
Mewn traethodau hwy, mae paragraff y ‘map’ yn ddyfais ddefnyddiol sy’n dweud wrth y darllenydd sut y byddwch yn cyflwyno eich dadl gam wrth gam 



CH)  Brawddegau pwnc, paragraffau corff ac arwyddbyst: Er y bydd cynnwys pob paragraff corff yn amrywio gan ddibynnu ar bwnc y traethawd, dylent oll gynnwys tystiolaeth sy’n cefnogi’r ddadl ganolog. Bydd brawddegau pwnc yn eich cynorthwyo i drosglwyddo’r holl dystiolaeth sy’n cefnogi dadl y traethawd. Maent yn rhoi strwythur i’r traethawd trwy drefnu’r dystiolaeth mewn meysydd neu faterion ar wahân, sy’n amlwg yn well na chyflwyno’r dystiolaeth ar hap. Efallai y byddwch, er enghraifft, eisiau rhannu eich traethawd yn adrannau sy’n trafod materion gwleidyddol, economaidd a diwylliannol. Yn yr un modd, gellid rhannu papur damcaniaethol yn adrannau realaidd, rhyddfrydol ac adeileddol, tra gellid rhannu papur ar ymyrraeth ddyngarol yn astudiaethau achos sy’n ymdrin â Somalia, Rwanda a Dwyrain Timor. Beth bynnag fo cynnwys yr adrannau, mae’r brawddegau pwnc yn cyflwyno’r adran ac yn nodi sut mae’r pwnc a drafodir yn ymwneud yn uniongyrchol â’r ddadl ganolog. Gyda thraethodau hwy, mae’n aml yn ddefnyddiol rhannu adrannau gan ddefnyddio is-benawdau. Gyda darnau byrrach, fodd bynnag, gall is-benawdau amharu ar lif cyffredinol y traethawd yn aml. Dim ond â’r frawddeg pwnc y dylai’r paragraff corff ymwneud ac, ar sail y dystiolaeth, bydd y frawddeg honno’n rhoi hygrededd i’r gosodiad. Dylech osgoi gwybodaeth ddiangen trwy lynu at y pwnc dan sylw a’r ddadl ganolog. Dylech gloi pob adran gyda digon o arwyddbyst sy’n cysylltu’n ôl â’r gosodiad. Mae’r arwyddbyst yn crynhoi sut mae adran benodol yn cynnig tystiolaeth i gefnogi’r gosodiad a byddant yn eich cynorthwyo i symud ymlaen i’r adran nesaf. 

	Cyngor Allweddol
Mae brawddegau pwnc a pharagraffau corff yn gymorth i symud y traethawd yn ei flaen ac maent yn rhoi strwythur i’r traethawd trwy rannu’r dystiolaeth ar gyfer y gosodiad fesul thema 
Defnyddiwch is-benawdau i rannu paragraffau pwnc pan fyddan nhw’n ddefnyddiol ond ceisiwch beidio ag amharu ar lif cyffredinol y traethawd 
Dylai’r dystiolaeth a gaiff ei chynnwys ym mhob paragraff corff ymwneud â’r frawddeg pwnc berthnasol yn unig
Dylech gloi’r adran trwy ddefnyddio arwyddbyst sy’n cysylltu’n ôl â dadl y traethawd.



D) Gwrthddadleuon: Gyda thraethodau hwy, a phan fo’n addas, mae’n aml yn ddefnyddiol cynnwys paragraff am wrthddadleuon cyn y casgliad. Bydd y paragraff hwn yn ystyried unrhyw wrthddadleuon terfynol y gallai eich dadl fod yn agored iddynt a bydd yn nodi pam nad yw’r beirniadaethau hyn yn berthnasol, pam eu bod y tu hwnt i gwmpas y cyfyngiadau a osodwyd neu pam nad ydynt yn dal dŵr am resymau eraill. Felly, tra bo’r paragraffau corff blaenorol yn eich galluogi i roi tystiolaeth gyson o blaid eich gosodiad, gall yr adran hon roi soffistigeiddrwydd i’ch dadansoddiad trwy ddangos eich bod yn cydnabod damcaniaethau sy’n dadlau yn eich erbyn ond eich bod yn cynnal eich safiad ar seiliau rhesymol. 

	Cyngor Allweddol
Mae’r adran hon yn aml yn ddefnyddiol ar gyfer gwaith hwy neu waith yn y flwyddyn olaf, ac mae’n gyfle i gydnabod damcaniaethau gwrthwynebol a chryfhau eich gosodiad trwy ddadlau yn eu herbyn. 



AD) Casgliad: Yn anffodus, y casgliad yw rhan wannaf y traethawd yn aml. Y casgliad sy’n cloi’r traethawd. Er ei bod yn arferol cychwyn â chrynodeb o’r dadleuon a gafwyd eisoes, dylech osgoi cymalau diangen neu ailadrodd gormodol. Hefyd, fel yn achos y cyflwyniad, dylech osgoi cloi gydag ystrydeb. Yn aml mae’n ddefnyddiol dychwelyd at ddisgyblaeth ehangach Gwleidyddiaeth Ryngwladol a gosod canfyddiadau’r traethawd yng nghyd-destun ehangach y ddisgyblaeth. Dylech gysylltu canfyddiadau’r traethawd â’r cwestiwn gwreiddiol a’r ‘darlun mawr’. Gellid cloi traethawd ar bwnc penodol megis hawliau dynol neu ataliaeth y Rhyfel Oer, er enghraifft, trwy dynnu sylw at y goblygiadau ehangach i Wleidyddiaeth Ryngwladol yn gyffredinol. Gall y goblygiadau hyn fod yn ddamcaniaethol, o ran damcaniaeth Gwleidyddiaeth Ryngwladol, neu’n ymarferol, o ran diplomyddiaeth, polisi cyhoeddus, y farn gyhoeddus neu’r drefn fyd-eang. Hefyd, mae’n aml yn ddefnyddiol cloi trwy gydnabod cyfyngiadau eich ymchwil ac awgrymu pynciau i’w hastudio ymhellach. 
	Cyngor Allweddol
Peidiwch â chynnwys cymalau diangen nac ailadrodd yn ormodol
Dylech osgoi defnyddio ystrydebau drwy droi eich sylw at gyd-destun y ddisgyblaeth sy’n cael ei hastudio. 
Mae’n aml yn ddefnyddiol awgrymu pynciau i’w hastudio ymhellach 



E) Llyfryddiaeth a Chyfeirnodau: Rhaid i chi lynu at y rheolau ar gyfer cyfeirnodi cywir a ffurf y llyfryddiaeth. Gallwch ddefnyddio cyfeirnodau yn y testun neu droednodiadau/ôl-nodiadau, gan ddibynnu ar yr hyn sydd orau gennych – cyhyd â’ch bod yn defnyddio un arddull yn gyson. Rhaid i’ch traethawd gynnwys llyfryddiaeth lawn o’r holl ffynonellau a ddefnyddiwyd gennych wrth ymchwilio ac ysgrifennu’r traethawd. 

















Cam 5
Sut i gyfeirnodi traethawd

Pam fod angen i mi gyfeirnodi fy nhraethodau?
· I osgoi llên-ladrad drwy nodi geiriau, syniadau, dadleuon a chasgliadau awduron eraill a gwahaniaethu rhyngddyn nhw a’ch rhai chi.
· I ategu ac i atgyfnerthu eich dadl drwy ddefnyddio tystiolaeth, enghreifftiau a dyfyniadau.
· I alluogi’r marciwr i ddarllen y ffynhonnell wreiddiol yr ydych wedi’i defnyddio. Mae hyn yn galluogi’r marciwr i wneud yn siŵr eich bod yn defnyddio’ch ffynonellau’n gywir ac yn ddibynadwy.
· I ddangos hyd a lled eich gwaith darllen ac ymchwil i’r marciwr.
Pryd ddylwn i gynnwys cyfeirnod?
· Ar ôl dyfynnu geiriau a ysgrifennwyd neu a lefarwyd gan rywun arall yn uniongyrchol.
· Ar ôl aralleirio neu grynhoi geiriau awdur arall.
· Ar ôl defnyddio neu grynhoi syniad neu ddamcaniaeth awdur arall.
· Ar ôl defnyddio ystadegau neu ddata a grëwyd gan rywun arall.
· Ar ôl atgynhyrchu delweddau neu ffurfiau cyfryngol eraill a grëwyd gan rywun arall neu sy’n eiddo i rywun arall. 
Pa systemau cyfeirnodi allaf i eu defnyddio?
Mae’r Adran Gwleidyddiaeth Ryngwladol wedi mabwysiadu dwy system ffurfiol – y system cyfeirnodi yn y testun (Harvard) a’r system troednodiadau/    ôl-nodiadau – y gall y myfyrwyr eu defnyddio mewn gwaith i’w asesu.

Rhaid i chi ddewis un o’r systemau hyn ar gyfer darn o waith i’w
asesu a chadw at y system honno. PEIDIWCH â cheisio cyfuno’r ddwy
system; defnyddiwch NAILL AI system Harvard NEU’r system
troednodiadau/ôl-nodiadau.

Mae i’r ddwy system ddwy elfen: ffordd o gyfeirio at y cyfeiriadau yng nghorff y
testun a ffordd o restru’r cyfeiriadau yn y llyfryddiaeth. Dylech SICRHAU
eich bod yn defnyddio dwy elfen o’r un system.


























Defnyddio system cyfeirnodi yn y testun (Harvard)

Mae’r adran hon yn rhoi nifer o enghreifftiau o sut i gyfeirnodi gwahanol fathau o ffynonellau gan ddefnyddio system gyfeirnodi yn y testun (Harvard). Weithiau, gall fod angen trin gwahanol fathau o ffynonellau’n wahanol i’w gilydd. Ond, yn gyffredinol, mae rhai darnau o wybodaeth yn hollbwysig. Bron bob amser, bydd angen i chi gyfeirnodi enw’r awdur (neu’r golygydd) a’r flwyddyn gyhoeddi. Fel arfer, bydd angen i chi roi rhif y dudalen/rhifau’r tudalennau hefyd. Yr unig eithriad i hyn yw pan fyddwch yn cyfeirio at ddadl mewn llyfr neu erthygl yn ei chyfanrwydd ac nid at ran benodol ohoni. Mae materion hefyd yn codi mewn perthynas ag e-lyfrau ac e-ddarllenwyr fel Kindle, lle nad yw’r tudalennau wedi’u rhifo. Mae gwybodaeth am gyfeirnodi ffynonellau electronig ac ar-lein ar gael isod hefyd.

Cyfeirnodi gwhanaol fathau o ffynonellau gan ddefnyddio system ‘yn y testun’ (Harvard): 

Cyfeirnodi llyfr neu erthygl mewn cyfnodolyn gan un awdur
Mae Howard (1981: 133) yn dadlau, ers diwedd yr Ail Ryfel Byd, fod rhyddfrydwyr
yng Ngorllewin Ewrop a’r Unol Daleithiau wedi bod yn araf ‘yn dod i ddeall
cenedlaetholdeb y Trydydd Byd.’

NEU

Ers diwedd yr Ail Ryfel Byd, ‘dim ond yn araf ac yn boenus y mae rhyddfrydwyr
Gorllewin Ewrop a’r Unol Daleithiau wedi dod i ddeall cenedlaetholdeb y Trydydd
Byd’ (Howard, 1981: 133).

Mae ‘Howard’ yn cyfeirio at gyfenw’r awdur, ‘1981’ at y flwyddyn gyhoeddi ac ‘133’ at rif  y dudalen lle ceir hyd i’r dyfyniad uniongyrchol.


Rhestru llyfr gan un awdur yn y llyfryddiaeth
Dylech restru llyfrau yn ôl awdur, blwyddyn, teitl, man cyhoeddi a chyhoeddwr:

Howard, M. (1981) War and the Liberal Conscience. Rhydychen: Gwasg Prifysgol Rhydychen.

Rhestru erthygl mewn cyfnodolyn gan un awdur yn y llyfryddiaeth
Dylech restru erthyglau mewn cyfnodolion yn ôl awdur, blwyddyn, teitl yr erthygl, enw’r
cyfnodolyn, y rhifyn a’r tudalennau perthnasol:

Wendt, A. (1987) 'The Agent-Structure Problem in International Relations Theory'. International Organization, 41, tt. 35-70.

Cyfeirnodi llyfrau neu erthyglau mewn cyfnodolion gan fwy nag un awdur
Pan fydd dau awdur wedi ysgrifennu llyfr neu erthygl ar y cyd: (Snyder a Diesing, 1977: 392)

Pan fydd tri awdur neu ragor wedi ysgrifennu llyfr neu erthygl ar y cyd, rhowch enw’r awdur cyntaf yn unig, wedi’i ddilyn gan yr ymadrodd “et al.”: (Best et al., 2003: 217-221)

Cyfeirnodi penodau neu draethodau mewn cyfrolau wedi’u golygu

Mae’r cyfeirnod yn y testun yr un fath â’r cyfeirnod ar gyfer llyfr neu erthygl mewn cyfnodolyn: (Ferris, 2005: 59)

Fodd bynnag, bydd y cyfeirnod yn y llyfryddiaeth yn wahanol. Dylech restru penodau mewn cyfrolau wedi’u golygu yn ôl enw’r awdur(on), blwyddyn, teitl y bennod, teitl y gyfrol, golygydd(ion) y gyfrol, y tudalennau perthnasol, man cyhoeddi a chyhoeddwr: 

Ferris, J. (2005) ‘Power, Strategy, Armed Forces and War’. Yn International History, golygwyd gan Patrick Finney, tt. 58-79. Houndmills: Palgrave.
Cyfeirnodi dogfen neu gyhoeddiad a baratowyd gan Lywodraeth, Sefydliad Rhyngwladol, Corfforaeth neu Gorff Anllywodraethol
Dyma fyddai’r cyfeirnod yn y testun:

Adroddodd Pwyllgor Materion Tramor Tŷ’r Cyffredin (1987) fod…

NEU (ar gyfer dyfyniad uniongyrchol)

Yn y 1980au, penderfynodd y Llywodraeth y dylai gwerthoedd diwylliannol Prydain ‘gael eu cynrychioli dramor’ (Pwyllgor Materion Tramor Tŷ’r Cyffredin, 1987: 7)

Yn yr achos hwn, dyma’r cyfeirnod a fyddai’n ymddangos yn y llyfryddiaeth:

Pwyllgor Materion Tramor Tŷ’r Cyffredin (1987) ‘Cultural Diplomacy’. Llundain: Llyfrfa Ei Mawrhydi.

Cyfeirnodi erthygl mewn papur newydd neu gylchgrawn
Os rhoddir enw’r newyddiadurwr, dyma fydd y cyfeirnod yn y testun: (Freedland, 2011)

Yn yr achos hwn, dyma’r cyfeirnod a fyddai’n ymddangos yn y llyfryddiaeth:

Freedland, J. (2011), ‘For dictators, Britain does red carpet or carpet-bombing’. The Guardian (Llundain), 1 Mawrth 2011.

Os na roddir enw’r newyddiadurwr, defnyddiwch deitl y papur newydd. Dyma fyddai’r cyfeirnod yn y testun: (The Guardian, 2011)

Dyma fyddai’r cyfeirnod yn y llyfryddiaeth:

Guardian, ‘For dictators, Britain does red carpet or carpet-bombing’. The Guardian (Llundain), 1 Mawrth 2011.
Os ydych wedi defnyddio erthygl ar-lein, eglurwch hynny yn y cyfeirnod yn y llyfryddiaeth:

Freedland, J. (2011), ‘For dictators, Britain does red carpet or carpet-bombing’. The Guardian, 1 Mawrth 2011.  Ar gael yn: http://www.guardian.co.uk/commentisfree/2011/mar/01/dictators-britain-arms-trade-hypocrisy [Cyrchwyd ar 24 Hydref 2011].

Cyfeirnodi darllediad ar y teledu neu’r radio
Ar gyfer y cyfeirnod yn y testun dylech gyfeirnodi enw’r rhaglen a’r flwyddyn y cafodd ei darlledu, er enghraifft: (Panorama, 2011)

Dyma fyddai’r cyfeirnod yn y llyfryddiaeth:

Panorama, 2011. [Rhaglen deledu] BBC, BBC2, 30 Ionawr 2011, 20.00

Cyfeirnodi deunydd o ddarlith (gweler y cyngor ar dudalen 9)
Dyma fyddai’r cyfeirnod yn y testun: (Linklater, 2011)

Dyma fyddai’r cyfeirnod yn y llyfryddiaeth:

Linklater, A. 2011. [Nodiadau Darlith] ‘Moral Issues in World Politics’ IP10420. Prifysgol Aberystwyth, 18 Hydref 2011.

Cyferinodi deunydd o wefan
Ar gyfer y cyfeirnod yn y testun dylech nodi enw’r awdur neu enw’r wefan lle roedd y deunydd yn ymddnagos, er enghraifft:

Mae amcangyfrifon diweddar o allu taflegrau Gogledd Korea (BBC, 2011) yn
awgrymu bod…

Dyma fyddai’r cyfeirnod yn y llyfryddiaeth:

BBC News (2011) North Korea Country Profile. Ar gael yn: http://news.bbc.co.uk/1/hi/world/asia-pacific/country_profiles/1131421.stm [Cyrchwyd ar 23 Gorffennaf 2011]

Cyfeirnodi deunydd a ddarllenwyd ar ddarllenydd e-lyfrau (e.e. Kindle ac ati)
Ar gyfer y cyfeirnod yn y testun, nodwch enw’r awdur a blwyddyn y cyhoeddiad, e.e.:

Roedd (Smith, 2008) yn dadlau bod…

(Sylwch na fydd y tudalennau’n aml wedi’u rhifo mewn e-lyfrau (er y gall tudalennau fod wedi’u rhifo mewn fersiynau PDF). Os nad yw’r tudalennau wedi’u rhifo ar y darllenwyr e-lyfrau, defnyddiwch rifau’r penodau i ddangos lleoliad yr adran sy’n cael ei dyfynnu.)

O ran y cyfeirnod yn y llyfryddiaeth, rhowch y wybodaeth a ganlyn:

· cyfenw a llythyren gyntaf enw’r awdur
· blwyddyn (dyddiad cyfrol Kindle)
· teitl (mewn italig)
· y math o e-lyfr a ddefnyddiwyd (dwy enghraifft fyddai fersiwn Kindle Edition a fersiwn Adobe Digital Edition).
· dyddiad cyrchu – diwrnod, mis, blwyddyn (y dyddiad y gwnaethoch gyrchu’r e-lyfr gyntaf)
· Dynodwr Gwrthrych Digidol (DOI) (digital object identifier) y llyfr neu’r lle y gwnaethowch lawrlwytho’r e-lyfr ohono (os nad oes DOI ar gael).

Er enghraifft:
Smith, A. 2008, The Wealth of Nations, fersiwn Kindle. Cyrchwyd ar 20 Awst 2010 o Amazon.com.

Smith, A. 2008, The Wealth of Nations, fersiwn Adobe Digital Editions. Cyrchwyd ar 20 Awst 2010, doi:10.1036/007142363X.

Cyfeirnodi deunydd o e-lyfr ar-lein
Ar gyfer y cyfeirnod yn y testun, nodwch enw’r awdur a blwyddyn y cyhoeddiad, ynghyd â’r rhif(au) tudalen perthnasol, e.e.:

Mae Wendt (1999: 107) wedi dadlau bod…

Dyma fyddai’r cyfeirnod yn y llyfryddiaeth:

Wendt, A. 1999. Social Theory of International Politics. [e-lyfr] Caergrawnt: Gwasg Prifysgol Caergrawnt. Ar gael yn: Google Books (http://books.google.co.uk/books?id=s2xjEd0ww2sC&lpg=PP1&dq=international%20politics&pg=PP1#v=onepage&q&f=false) [Cyrchwyd ar 5 Rhagfyr 2011].

Cyfeirnodi eilaidd
Mae cyfeirnodi eilaidd yn golygu cyfeirnodi llyfr neu erthygl nad ydych chi wedi’i ddarllen eich hun, ond yr ydych wedi’i weld yn cael ei ddyfynnu yng ngwaith rhywun arall. Pan fyddwch yn defnyddio system gyfeirnodi Harvard (yn y testun), dilynwch y drefn isod:

Canfu ymchwil a wnaed yn ddiweddar yn Sierra Leone gan Brown (2009 wedi’i ddyfynnu yn Smith, 2010: 142) fod …

Yn yr enghraifft hon, Brown yw’r gwaith yr ydych am gyfeirio ato, ond nid ydych wedi’i ddarllen yn uniongyrchol eich hun. Smith yw’r ffynhonnell eilaidd lle cawsoch hyd i grynodeb o waith Brown. Felly, byddech yn cyfeirio at lyfr Smith yn y llyfryddiaeth.




Cyfeirnodi’r cyfryngau cymdeithasol

Twitter
I ddyfynnu trydariad defnyddiwch y ffurf:

Cyfenw, llythyren gyntaf. (blwyddyn cyhoeddi) y trydariad yn llawn, dyddiad y trydariad [Twitter]. Ar gael yn: URL [Cyrchwyd ar ...].

Dyma fyddai’r cyfeirnod yn y testun:

Galwodd yr Arlywydd am weithredu ar newid yn yr hinsawdd (Obama: 2014) ...

Dyma fyddai’r cyfeirnod yn y llyfryddiaeth:

Obama, B. (2014) “We have to work together as a global community to tackle this global threat before it is too late.” – Yr Arlywydd Obama, 23 Medi [Twitter]. Ar gael yn: https://twitter.com/BarackObama/status/514462253605609472 [Cyrchwyd ar 30 Medi 2014].

Blogiau
I ddyfynnu blog defnyddiwch y ffurf:

Cyfenw, llythyren gyntaf. (dyddiad cyhoeddi/diweddaru) ‘Teitl y neges’, Teitl y Wefan, diwrnod/mis postio’r neges [Blog]. Ar gael yn: URL [Cyrchwyd ar …].

Dyma fyddai’r cyfeirnod yn y testun:

Mae gwahaniaethiad enwog Robert Cox yn dal i gael ei ddyfynnu (Davies: 2014) …

Dyma fyddai’r cyfeirnod yn y llyfryddiaeth:

Davies, M. (2014) ‘IR Theory: Problem-Solving Theory Versus Critical Theory’, E-IR, 19 Medi [Blog]. Ar gael yn: http://www.e-ir.info/2014/09/19/ir-theory-problem-solving-theory-versus-critical-theory/ [Cyrchwyd ar 30 Medi 2014].




























Defnyddio’r system troednodiadau/ôl-nodiadau
Mae llawer mwy o debygrwydd rhwng dwy elfen y system troednodiadau/ôl-nodiadau nag yn achos system Harvard yn y testun. Fel rheol, bydd y cyfeirnod yn y llyfryddiaeth yr un fath â’r cyfeirnod yn y troednodyn/yr ôl-nodyn, dim ond na fydd angen cyfeirio at dudalen benodol.

Yr elfen gyntaf
Yn y system troednodiadau/ôl-nodiadau, nodir y cyfeiriadau gydag uwchrif yn y testun ac fe’u gosodir naill ai ar waelod y dudalen (troednodiadau) neu ar ddiwedd y traethawd (ôl-nodiadau). 

Er enghraifft, yn nhestun eich traethawd dylech ychwanegu rhif cyfeirio, fel arfer ar ffurf uwchrif:

 ...mewn system o’r fath dywedir bod rhyfel yn anorfod.[footnoteRef:1]  [1:  Waltz, K. Theory of International Politics. (Llundain, McGraw-Hill, 1979),  t. 37] 


Sylwch fod y cyfeirnod hwn yn cael ei roi ar ôl yr atalnod llawn ac nid o’i flaen. Ar waelod y dudalen neu ar ddiwedd y traethawd dylech gynnwys rhestr sy’n cyfateb i’r rhifau cyfeirio yn y testun. Dylech roi manylion llawn y cyfeiriadau y tro cyntaf y byddwch yn eu crybwyll. 

Ar ôl hynny, dylech ddefnyddio enw’r awdur a theitl byr (peidiwch â defnyddio op. cit. nac ibid. oherwydd gall hyn beri dryswch os byddwch yn newid y testun yn nes ymlaen). Er enghraifft: 

Felly honnir mai strwythur y system yw’r newidyn hanfodol. [footnoteRef:2] [2:  Waltz, Theory, t. 121] 




Yr ail elfen
Ail elfen y system troednodiadau/ôl-nodiadau yw rhestr gyflawn o’r cyfeirnodau ar ddiwedd y traethawd, wedi’u gosod yn nhrefn y wyddor yn ôl cyfenw’r awdur. Dylech gynnwys cyfeirnod ar gyfer pob ffynhonnell yr ydych wedi’i defnyddio wrth ymchwilio ac ysgrifennu’r traethawd, hyd yn oed os nad ydych wedi dyfynnu’n uniongyrchol ohonyn nhw yn y traethawd. Dylai’r cyfeirnodau ddilyn fformat yr enghreifftiau ar y tudalennau nesaf.

Cyfeirnodi gwahanol fathau o ffynonellau gan ddefnyddio’r system troednodiadau / ôl-nodiadau
Yn yr un modd â system yn y testun Harvard, mae angen trin gwahanol ffynonellau yn wahanol i’w gilydd. Mae’r enghreifftiau isod yn dangos sut y dylai gwahanol fathau o ffynonellau (llyfrau, erthyglau, gwefannau ac ati) ymddangos yn eich troednodiadau/ôl-nodiadau ac yn y llyfryddiaeth.

Llyfrau
Troednodyn/ôl-nodyn:
Waltz, K. Theory of International Politics (Llundain, McGraw Hill, 1979), t. 117.

Llyfryddiaeth:
Waltz, K. Theory of International Politics (Llundain, McGraw Hill, 1979).

Penodau mewn cyfrolau wedi’u golygu
Troednodyn/ôl-nodyn:
Grieco, J. 'Anarchy and the Limits of Cooperation', yn Neorealism and Neoliberalism: the Contemporary Debate, golygwyd gan David Baldwin (Efrog Newydd, Gwasg Prifysgol Columbia, 1993), t. 126.

Llyfryddiaeth:
Grieco, J. 'Anarchy and the Limits of Cooperation', yn Neorealism and Neoliberalism: the Contemporary Debate, golygwyd gan David Baldwin (Efrog Newydd, Gwasg Prifysgol Columbia, 1993), tt. 116-42.

Erthyglau mewn cyfnodolion
Troednodyn/ôl-nodyn:
Wendt, A. 'The Agent-Structure Problem in International Relations Theory', International Organization, 41 (1987) t. 49.

Llyfryddiaeth:
Wendt, A. 'The Agent-Structure Problem in International Relations Theory', International Organization, 41 (1987) tt. 35-70.

Cyfeirnodi dogfen neu gyhoeddiad a baratowyd gan Lywodraeth, Sefydliad Rhyngwladol, Corfforaeth neu Gorff Anllywodraethol
Troednodyn/ôl-nodyn:
Pwyllgor Materion Tramor Tŷ’r Cyffredin, ‘Cultural Diplomacy’ (Llundain, Llyfrfa Ei Mawrhydi, 1987), t. 7.

Llyfryddiaeth:
Pwyllgor Materion Tramor Tŷ’r Cyffredin, ‘Cultural Diplomacy’ (Llundain, Llyfrfa Ei Mawrhydi, 1987)

Cyfeirnodi erthygl mewn papur newydd neu gylchgrawn
Troednodyn/ôl-nodyn:
Freedland, J. ‘For dictators, Britain does red carpet or carpet-bombing’. The Guardian (Llundain), 1 Mawrth 2011, t. 17.

Llyfryddiaeth:
Freedland, J. ‘For dictators, Britain does red carpet or carpet-bombing’. The Guardian (Llundain), 1 Mawrth 2011.

Os ydych wedi defnyddio erthygl ar-lein, eglurwch hynny yn y troednodyn/ôl-nodyn ac yn
y llyfryddiaeth:

Freedland, J. ‘For dictators, Britain does red carpet or carpet-bombing’. The Guardian, 1 Mawrth 2011.  Ar gael yn: http://www.guardian.co.uk/commentisfree/2011/mar/01/dictators-britain-arms-trade-hypocrisy [Cyrchwyd ar 24 Hydref 2011].

Cyfeirnodi darllediad ar y teledu neu’r radio
Yr un fath ar gyfer y troednodyn/ôl-nodyn a’r llyfryddiaeth:

Panorama, BBC2, 30 Ionawr 2011, 20.00

Gwefannau/Blogiau/Twitter
Yr un fath ar gyfer y troednodyn/ôl-nodyn a’r llyfryddiaeth:

BBC News, North Korea Country Profile. Ar gael yn: http://news.bbc.co.uk/1/hi/world/asia-pacific/country_profiles/1131421.stm [Cyrchwyd ar 23 Gorffennaf 2011].

Davies, M. ‘IR Theory: Problem-Solving Theory Versus Critical Theory’, E-IR, 19 Medi 2014 [Blog]. Ar gael yn: http://www.e-ir.info/2014/09/19/ir-theory-problem-solving-theory-versus-critical-theory/ [Cyrchwyd ar 30 Medi 2014].

Obama, B. “We have to work together as a global community to tackle this global threat before it is too late.” – Yr Arlywydd Obama, 23 Medi 2014 [Twitter]. Ar gael yn: https://twitter.com/BarackObama/status/514462253605609472 [Cyrchwyd ar 30 Medi 2014].


E-lyfr ar-lein
Troednodyn/ôl-nodyn:
Wendt, A. Social Theory of International Politics (Caergrawnt, Gwasg Prifysgol Caergrawnt, 1999), t. 107.

Llyfryddiaeth:
Wendt, A. Social Theory of International Politics (Caergrawnt, Gwasg Prifysgol Caergrawnt, 1999). Ar gael yn: Google Books (http://books.google.co.uk/books?id=s2xjEd0ww2sC&lpg=PP1&dq=international%20politics&pg=PP1#v=onepage&q&f=false) [Cyrchwyd ar 5 Rhagfyr 2011].

Cyfeirnodi deunydd a ddarllenwyd ar ddarllenydd e-lyfrau (e.e. Kindle ac ati)
Os nad yw’r tudalennau wedi’u rhifo ar y darllenwyr e-lyfrau, defnyddiwch rifau’r penodau i ddangos lleoliad yr adran sy’n cael ei dyfynnu.

Ar gyfer y troednodyn/ôl-nodyn a’r llyfryddiaeth, rhowch y wybodaeth a ganlyn:

· cyfenw a llythyren gyntaf yr awdur
· teitl (mewn italig)
· y math o e-lyfr a ddefnyddiwyd (dwy enghraifft fyddai fersiwn Kindle Edition a fersiwn Adobe Digital Edition)
· blwyddyn (dyddiad cyfrol Kindle)
· dyddiad cyrchu (diwrnod, mis, blwyddyn) (y dyddiad y gwnaethoch gyrchu’r e-lyfr gyntaf)
· Dynodwr Gwrthrych Digidol (DOI) (digital object identifier) y llyfr neu’r lle y gwnaethowch lawrlwytho’r e-lyfr ohono (os nad oes DOI ar gael).

Er enghraifft:

Smith, A. 2008, The Wealth of Nations (fersiwn Kindle, 2008). Cyrchwyd ar 20 Awst 2010 o Amazon.com.

Smith, A. The Wealth of Nations (fersiwn Adobe Digital Editions, 2008). Cyrchwyd ar 20 Awst 2010, doi:10.1036/007142363X. 

Cyfeirnodi eilaidd
Mae cyfeirnodi eilaidd yn golygu cyfeirnodi llyfr neu erthygl nad ydych chi wedi’i ddarllen eich hun, ond yr ydych wedi’i weld yn cael ei ddyfynnu yng ngwaith rhywun arall. Pan fyddwch yn defnyddio system troednodiadau/ôl-nodiadau, dilynwch y drefn isod:

Rhowch droednodyn neu ôl-nodyn sy’n enwi’r awdur yr ydych yn ei ddyfynnu, ond eglurwch eich bod wedi cael hyd i’r cyfeiriad mewn llyfr arall.

Er enghraifft:

Ninkovich, F. The Diplomacy of Ideas (Caergrawnt, Gwasg Prifysgol Caergrawnt, 1981), t. 1, wedi’i ddyfynnu yn Vaughan, J. Unconquerable Minds. The Failure of American and British Propaganda in the Middle East, 1945-1957 (Houndmills, Palgrave, 2005), t. 2.

Yn y llyfryddiaeth, dim ond enw’r llyfr lle cawsoch hyd i’r cyfeiriad y byddwch yn ei nodi. Yn yr achos uchod, byddech yn nodi:

Vaughan, J. Unconquerable Minds. The Failure of American and British Propaganda in the Middle East, 1945-1957 (Houndmills, Palgrave, 2005).








Cam 6
Golygu

Mae golygu yn aml yn gam rhwystredig o’r broses o ysgrifennu traethawd. Wedi i chi dreulio oriau, dyddiau neu wythnosau yn gweithio ar eich traethawd, gall fod yn anodd gweld gwallau neu feiau yn eich ysgrifennu neu yn natblygiad y ddadl yn gyffredinol. 

Yn gyntaf, defnyddiwch wiriwr sillafu bob tro.

Yn ail, ceisiwch ddarllen eich drafft o safbwynt darllenydd dienw. Gall hyn fod yn anodd. Fodd bynnag, dylai’r awdur sicrhau bod iaith y traethawd mor eglur ac mor gryno â phosib. Dylech osgoi brawddegau gorgymhleth neu ddyfyniadau hirion a allai amharu ar ba mor rhwydd i’w ddarllen yw eich traethawd. Yn aml gellir crynhoi dyfyniadau hirion ac yna’u cyfeirnodi. Hefyd, dylech sicrhau mai dim ond un trywydd meddwl neu un pwynt neu syniad cyfun a geir ym mhob paragraff. Os yw’r paragraffau’n rhy hir, rhannwch nhw’n syniadau ar wahân gan sicrhau bod y paragraffau’n llifo’n esmwyth o’r naill i’r llall. 

Os oes gennych amser, mae’n aml yn ddefnyddiol gofyn i ffrindiau neu gyd-fyfyrwyr olygu eich gwaith i gael gwared ar wallau gramadegol neu wallau o ran arddull, yn ogystal â phroblemau cysyniadol mwy neu broblemau â datblygiad y ddadl. 

	Cyngor Allweddol
Gwiriwch y sillafu! Dylech ddarllen neu olygu’ch gwaith o safbwynt darllenydd dienw, gan sicrhau bod eich gwaith ysgrifennu mor eglur a chryno â phosib Gofynnwch i ffrind neu gyd-fyfyriwr brawfddarllen eich gwaith.







Nodyn am hyd traethodau
Mae’n hollbwysig eich bod yn cadw at y terfyn geiriau a osodir ar gyfer traethodau. Mae’r ddisgyblaeth hon yn helpu i feithrin y gallu i benderfynu a yw deunydd yn hanfodol neu’n ymylol i’r pwnc dan sylw. Mae datblygu crebwyll o’r fath yn rhan bwysig o’r broses ddysgu. Yn yr un modd, mae crynoder – y gallu i gyfleu syniadau yn eglur ac yn gryno – yn sgil drosglwyddadwy bwysig. 

Byddwn yn gosod terfyn geiriau ar gyfer pob traethawd (fe’i nodir yn llawlyfr y modiwl). Mae’r terfyn geiriau’n cyfeirio at gorff y traethawd, ac nid yw’n cynnwys unrhyw droednodiadau/ôl-nodiadau llyfryddiaethol na’r llyfryddiaeth.

Cofiwch mai dim ond i gyfeirnodau llyfryddiaethol y mae’r eithriad sy’n hepgor troednodiadau/ôl-nodiadau o’r nifer geiriau’n berthnasol. Rhaid cynnwys unrhyw ddarn o destun ychwanegol (dadl, dadansoddiad, enghraifft, tystiolaeth ac ati) sy’n ymddangos mewn troednodyn/ôl-nodyn yn y nifer geiriau ffurfiol.

Mae’r Adran yn caniatáu i chi gyflwyno gwaith sydd 10% yn fwy neu’n llai na’r terfyn geiriau ffurfiol i raddau o +/- 10%. 

Traethodau sy’n fyrrach na’r terfyn geiriau
Mae traethodau sydd fwy na 10% yn fyrrach na’r terfyn geiriau yn eu hanfod yn debygol o fod yn atebion gwan neu rannol i’r cwestiwn ac mae’n debyg y byddant yn cael marciau is o ganlyniad. Yn achos traethodau sy’n sylweddoli iawn yn fyrrach, disgwyliad yr Adran yw:
· Ar gyfer traethodau sydd 50% o dan y terfyn geiriau, bydd modd cael mwyafswm gradd o 40%
· Ar gyfer traethodau sydd 30% o dan y terfyn geiriau, bydd modd cael mwyafswm gradd o 25%



Traethodau sydd yn hirach na’r terfyn geiriau
Os cyflwynir traethawd sydd dros 10% yn hwy na’r terfyn geiriau, bydd gennym hawl i dynnu marciau. Aelodau staff unigol fydd yn penderfynu faint o farciau i’w tynnu; fel canllaw cyffredinol, bydd staff ferl arfer yn yn tynnu un marc am bob 100 o eiriau dros y terfyn (gan gymryd y +/-10% i ystyriaeth).

Defnyddio adborth
Bydd eich tiwtoriaid, eich marcwyr a’ch arholwyr yn treulio llawer o amser yn edrych dros eich gwaith. Mae myfyrio’n ofalus ar eu sylwadau yn rhan hanfodol o’r broses ddysgu. Dylech ystyried eu sylwadau fel beirniadaeth adeiladol ar sut y gallwch wella i’r dyfodol. Gellir gwella pob darn o waith mewn rhyw ffordd neu’i gilydd. Dylech lawrlwytho/argraffu eich adborth er mwyn cyfeirio’n ôl ato yn y dyfodol. 

